
gradecémoslle profundamente a Antonio Fraguas Fraguas, autor homenaxeado
neste ano polo Dia das Letras Galegas, o seu labor de recuperacién e transmision
de tradicions propias da nosa comunidade. Nesta época na que todo cambia a un
ritmo tan vertixinoso, femos a sensacién de que o mundo rural e a lingua galega tefien cada vez
menos seguidoras e seguidores. Nés tomaremos como referente este galego de ben que traballou
arreo por e para Galicia. O Equipo de Dinamizacion da Lingua Galega, en estreita colaboracion co
Equipo de Biblioteca Escolar e co Equipo de Actividades Complementarias e Extraescolares, e de
acordo coas directrices de Fraguas, que levou Cotobade do local ao universal, vai pofier en valor
os trazos de identidade da nosa vila. Esperamos que vés, compafieiras e compafieiros, alumnas e

alumnos dos distintos colexios, fagades outro tanto.

ixemos esta exposicién co titulo Antonio Fraguas, con A de agarimo e - de folclore.
Optamos por Antonio, en vez de Antén, porque ese € o nome que consta na sta partida
de nacemento, e ademais € asi como el preferia que lle chamasen; con A de agarimo,
porque era moi boa persoa e asi trataba o seu alumnado e a quen se cruzaba na sta vida e non lles
gardaba rancor nin aos que lle fixeran mal; e con F de folclore, porque este era o eixe central do
seu labor na recollida da cultura popular galega. Na elaboracién deste traballo respectamos o
estilo de Antonio Fraguas; fixémolo en equipo, sen moito lugar para o lucimento individual,

procurando chegar a acordos para acadar o obxectivo.

acilitamos dez carteis que elaboramos entre todo o alumnado e o profesorado, coa
pretension de dar a cofiecer a obra, a lingua e a época na que viviu e traballou Antonio
Fraguas. A guia vai encamifiada tamén a continuar o seu labor de investigacion e
recompilacién de coplas, lendas, contos, ditos, refrdns, adivifias, costumes e tradiciéns de todos
o0s recunchos de Galicia. O estudo realizado en cada colexio hanos axudar a medrar xuntos no
plano cultural e a enriquecernos mutuamente. Para unha mellor difusién botaremos man das novas
tecnoloxias e tamén de libros porque, como ben dicia Fraguas, "...son compafieiros infatigables,
amigos sempre, os mdis hobres, os que distraen, os que te fan pensar, que é unha das cousas que

hai que facer".




ntonio Fraguas Fraguas naceu o 28 de
decembro de 1905 na aldea de Insuela, na
parroquia de Santiago de Loureiro, en
Cotobade (Pontevedra). Seu pai, Manuel, canteiro
de oficio, tivera que marchar para- O Brasil
traballar na construcién das vias do tren de
Niteroi; a dura situacién econémica non lle

permitia esperar ao nacemento do seu dnico fillo.

Os primeiros anos, Antonio criouse coa sta hai e coa mama Antonia, unha sefiora que vivia
na sda casa. Estas dlas mulleres marcaron a sta vida e a sda obra, foron as stas primeiras
mestras. Teresa, a nai, traballaba nos labores da casa e do campo e foi quen lle ensinou
as primeiras letras. Antonia, malia que non sabia ler, cofiecia moitas tradiciéns galegas e
foi quen de llas transmitir moi ben. Outra persoa que influiu moito nel foi o mestre
Antonio, que daba clases no lugar de Famelga. Decatouse de que valia para estudar e

falou co pai para que lle dese unha "carreirifia”, en vez de ir toda a familia para O Brasil.

Estudou o bacharelato no Instituto Xeral e Técnico de Pontevedra, onde tivo a sorte de
ter excelentes profesores, entre outros, Sobrino Buhigas, Castelao e Losada Diéguez,
que foi moi importante para el. Trabou con eles unha relacion de amizade que ia durar de
por vida. Nesta época interveu por primeira vez nun mitin agrarista a favor de Portela
Valladares e foi tamén cando cofieceu o seu amigo Sebastidn Gonzdlez. En 1924, fundan

a Sociedade da Lingua para defenderen o galego e elaboraren un dicionario.




Cursou estudos de Filosofia e Letras en Santiago de Compostela, carreira que remataria
en 1928 coa cualificacion de sobresaliente. Nestes anos, afiliase ds Irmandades da Fala,
ingresa no Seminario de Estudos Galegos e participa nos seus traballos de campo para

estudar castros e mdmoas de zonas como Lalin ou Melide.

En 1929 publicou no xornal A Nosa Terra o seu primeiro artigo en galego, titulado "Unha
serdn na catedral”. Neste tempo tamén colaborou na revista Nds con "O Entroido nas
terras do Sul de Cotobade” (1930), "O culto 6s mortos”, "Do folk-lore de Armeses-
Listanco” (1931) e "As lendas da fonte Pormds” (1932) e participou nho traballo "Mdmoas

do Savifiao" (1930) e no libro Terra de Melide (1933).

Afiliouse ao Partido Galeguista e defendeu o Estatuto de autonomia. Coa chegada da
Guerra Civil, sufriu as represalias da ditadura franquista e foi suspendido de emprego

e soldo. Perdeu a praza de profesor e tivo que volver opositar.

En 1943 volveu publicar artigos e libros, mais en casteldn. Colaborou na revista
Cuadernos de Estudios Gallegos e publicou os libros Historia del Colegio de Fonseca e
Los colegiales de Fonseca, froito da sda tese de doutoramento. A finais dos sesenta,

volveu publicar artigos e libros en galego, como facia antes da guerra.

Ao longo da sta vida escribiu sobre o traxe tradicional, as romarias e santuarios, as hosas
tradicidns, a xeografia galega e famén varias biografias: de Castelao, Emilia Pardo Bazdn,
Aquilino Iglesia Alvarifio, Celso Emilio Ferreiro e Manuel Murguia. A sta obra € moi ampla

e nela mostrou un galego auténtico, sinxelo e agarimoso.

Ademais de escritor (articulista, ensaista e bidgrafo), foi antropdlogo, etndgrafo,
conferenciante, politico, locutor de radio e mesmo actor en Unién Radio -Galicia, a

primeira emisora da nosa terra e a primeira en galego.

Exerceu ‘de profesor nos institutos nacionais de segunda ensinanza de Santiago de

Compostela e da Estrada e, despois da guerra, no Instituto Masculino de Lugo (actual




Lucus Augusti) e no que hoxe é o Instituto Rosalia de Castro en Compostela, onde se
xubilou en 1975. Tamén deu clases na universidade e na Academia Menéndez Pelayo.
Ainda que desenvolveu diferentes actividades e desempefiou diversos cargos ao longo da

sda vida, a faceta docente era a sua preferida.

Como profesor era excepcional e moi querido polo seu alumnado. Chamdbanlle san Fraguas
porque era moi amable e sempre loitou polos dereitos das persoas mdis desfavorecidas,
especialmente polos rapaces e rapazas que, coma el, provifian do medio rural e contaban
con escasos recursos econémicos para poderen estudar. A stia metodoloxia de ensino era
moi innovadora para a época; encantdballe facer saidas e traballos de campo co seu

alumnado.

Gustdbanlle moito os libros e a sua xenerosidade levouno a doarlle a sda biblioteca

persoal ao Museo do Pobo Galego, do que fora fundador, director e presidente.

Fraguas foi un referente do galeguismo e dedicou toda a vida a loitar pola defensa da
lingua e da cultura galega. Polo seu labor, foi elixido membro da Real Academia Galega e

do Consello da Cultura Galega e recibiu miltiples premios e recofiecementos.

inou en Santiago o 5 de novembro de 1999 e foi trasladado ao cemiterio de
Boisaca. Coincidindo co vixésimo aniversario do seu pasamento, este ano
dedicaselle o Dia das Letras Galegas. Esta é unha homenaxe que ten ben merecida
por levar sempre Galicia no corazon e axudar a fraguar a hosa lingua e a hosa cultura.
Traballando arreo, como o canteiro que traballa co cicel na pedra, el loitou por recuperar

e inmortalizar as nosas raices.

BIOGRAFIA DE ANTONIO FRAGUAS EN PICTOGRAMAS

ANTONIO NACEU NUNHA ALDEA DE PONTEVEDRA NO ANO 1905.

A SUA NAI TRABALLABA NA CASA E NAS LEIRAS E APRENDEULLE A LER.

BB | Sl dileafe. ] & [ £ [X] |

ATA OS OITO ANOS CRIOUSE COA SUA NAI E NON TIVO IRMANS.

O SEU PAI ESTABA EMIGRADO NO BRASIL E ERA CANTEIRO.

ESTUDOU NO INSTITUTO DE PONTEVEDRA.

FOI MOI BO ALUMNO NA FACULTADE DE FILOSOFIA E LETRAS EN SANTIAGO.

EXERCEU DE PROFESOR, ANTROPOLOGO, CONFERENCIANTE E ETNOGRAFO.

HCNEROE

ESCRIBIU NUMEROSOS ARTIGOS DE REVISTAS E LIBROS.

FOI LOCUTOR DE RADIO GALEGA E INTERVEU EN LINGUA GALEGA.

iﬁﬁ] E |',ﬁ | Do |ﬂ

FOI DIRECTOR E PRESIDENTE DO MUSEO DO POBO GALEGO.

. { :“/‘:: .’
BRAE
RECIBIU MOITOS PREMIOS E MEDALLAS.

T
] A

DOOULLE A SUA BIBLIOTECA AO MUSEO DO POBO GALEGO.

Antonio Fraguas estaria encantado de que a mama
Antonia, que non sabia ler, escoitase a sua vida e
obra. Aqui podedes acceder ao Symbaloo onde
penduramos un video co texto de cada cartel.

Vai dirixido a todas as persoas: ds que saben ler,
ds que hon saben e ds que hon poden pero que
desexamos que gocen igualmente do seu legado.

EDUCACION INFANTIL

* ESTE E ANTONIO FRAGUAS. FIXATE BEN NA SUA FOTO E DEBUXAO.

% NESTA FOTO, ANTONIO FRAGUAS ESTA ACOMPANADO DA SUA NAI, DUAS
TIAS E UN TIO. DEBUXA TT A TUA FAMILIA.




% O PAI DE ANTONIO FRAGUAS FOI TRABALLAR AO BRASIL. VIAXOU POR MAR.
QUE MEDIO DE TRANSPORTE UTILIZOU? COLOREAO.

CONECES OUTROS MEDIOS DE TRANSPORTE?

% MANUEL, O PAI DE ANTONIO, QUERIA QUE O SEU FILLO FOSE MAQUINISTA
DE TREN. E TI, QUE QUERES SER DE MAIOR?

% LEVA O ESCORNABOT A FIGURA DE ANTONIO FRAGUAS.

SE CHE RECORDAMOS QUE. O ANO PASADO A AUTORA HOMENAXEADA FOT
MARIA VICTORIA MORENO, SABERTAS LEVAR O ESCORNABOT A ESA IMAXE?




% NO CARTEL 2, APARECEN DUAS PERSOAS QUE INFLUIRON MOITO EN ANTONIO
FRAGUAS. CHAMABANSE A MAMA ANTONIA E ANTONIO, O MESTRE DA ESCOLA
DE FAMELGA. NA IMAXE DESE CARTEL MESTURANSE
DUAS CORES E DAN COMO RESULTADO OUTRA. DE QUE
COR ESTA PINTADO ANTONIO FRAGUAS? REPARA.

XOGA TI NA AULA A FACER CORES NOVAS.

% FIXATE NA EXPOSICION DOS CARTEIS. EN
TODOS ESTA DESTACADO O “A" E O “F". POR
QUE SERA? ESCRIBE TI OUTRAS PALABRAS
RELACIONADAS CON ANTONIO FRAGUAS
QUE COMECEN POR:

%* ANTONIO FRAGUAS DEDICOU PARTE DO SEU TEMPO A RECOMPILAR XOGOS
TRADICIONAIS. UN DELES FOI A PITA CEGA, A QUE XOGABA CANDO ERA NENO.
CONECEDELO? XOGADE NO COLEXIO COS COMPANEIROS E COMPANEIRAS.

% FIXATE NO CARTEL 1.COMO SE SENTIRIA A NAI DE ANTONIO, TERESA, CANDO
VIU QUE O SEU HOME MARCHABA PARA O BRASIL?

FALADE DE COMO NOS SENTIMOS CANDO NOS PASA ALGO AST.

2 S




Antonio-Fraguas Fraguas Letras Galegas 2019

* PRECISAMOS DA TUA AXUDA!I COMPLETA CON VOGAIS O SEGUINTE CADRO E
DESCUBRIRAS O NOME DO AUTOR HOMENAXEADO O 17 DE MAIO DE 2019.

% BUSCA COA AXUDA DO TEU MESTRE OU
MESTRA ONDE ESTA COTOBADE, O
LUGAR ONDE NACEU ANTONIO
FRAGUAS. DESPOIS COLOREA A
PROVINCIA NA QUE SE ATOPA.

A CORUNA

% SERAS QUEN DE DESCUBRIR O NOME DO AUTOR HOMENAXEADO? EMPREGA O
SEGUINTE CcODIGO.

1.° CURSO DE EDUCACION PRIMARIA

Letras Galegas 2019

% No cartel 2 citase a mamad Antonia, gran transmisora de literatura de tradicién oral.

Dela aprendeu coplas como esta panxolifia:

"Con un sombreiro de ™~
un galego 6 Portal foi,

e mentras adoraba 6
comeulle o @ m

e Agora escribe ti a cantiga.

(p. 26)

SADEANDE OA ANEA DE ATE  COMINICATION

A FESTA POPULAR EN
GALICIA
Antonio Fraguas Feaguus

e Xoga con esta cantiga. Despois de aprendela cdmbialle dias palabras para facer

unha nova.

e Que animal aparece nela? Investiga algo sobre el.

e Con que festa se relaciona?

% A Antonio Fraguas gustdballe recoller as tradicions populares da zona onde vivia.
Pregunta na casa a que xogaban as persoas maiores ha sta nenez. Trdeo apuntado para

compartir coas compaieiras e cos compaieiros.

—a" No cartel 1, aparecen os nomes dos pais de
Antonio Fraguas. Escribeos. Logo fai ti a tda drbore
xenealdxica: ‘

% No cartel 2, aparecen Antonia e Antonio como persoas que deixaron pegada na vida de
Antonio Fraguas. Investiga para saber quen eran e céntalles ds comparieiras e
compafieiros quen deixou pegada en ti. Fai un debuxo.

% No hoso cole elaboramos o seguinte marcador. Propofiémosvos que fagades vés tamén o
VOSo.

LETRAS GALEGAS
2018

"Os libres son

compafieires
infatigables.
amigos sempre.

os mdis nobres,

os que distraen,

ANTONIO FRAGUAS o3 que te fan pensar,
(1905-1999)

. o que € unha das cousas
Escritor, historiador,
profesor que hai que facer.”

etndgrafo e antropdlogo.

2
0 Equipos de {/?nzwl
L= Dinamizacian
0 da Lingua Galega

CEIP XESUS SAM LULS ROMERD

2.° CURSO DE EDUCACION PRIMARIA

% No libro A festa popular en Galicia aparece a seguinte cantiga:

A RIEN SEANTE ) LOMUNEAGSM

5 e
w ~
A FESTA POPULAR EN |
& E0RU1 Seifora Maria,
Avssawiy Fraguas Frugus

i sefior Manuel
castafas asadas
e vifio con mel."

(p. 53)

=

v an b Loyt Car
1332

e Agora inventa ti outra cantiga cambiando os nomes por outros de compafieiras e
compafieiros da tla aula.

e Que alimentos aparecen?
e Con que festividade se relacionan
as castanas?

% Antonio estaba orgulloso de que no Museo do Pobo '
Galego houbese ferramentas do seu pai. Mira o cartel 1
e adivifia a que se dedicaba Manuel Fraguas.

e Os que se dedicaban a este oficio facian casas e tamén cruceiros, hdrreos,
igrexas, fontes e pias. Indaga que construciéns deste tipo hai na tda zona.

e Pensade se hai no voso contorno un hdrreo e planificade unha saida. Nés
propofiemos que visitedes o hdérreo de Carnota. Contade cantos pés ten e
preguntade por que ten esa forma e para que se-usa.




*

No cartel 9, vemos que ata lles puxeron o nome de Antonio
Fraguas a rdas de distintas localidades. Investiga se hai
algunha no teu concello. Busca lugares de Galicia onde xa lle %o
dedicaron unha rda. ' : '

Na vida de calquera de nés é moi importante a amizade. Cando estaba no instituto,
Antonio. Fraguas cofieceu a Sebastidn Gonzdlez Garcia-Paz e fixéronse moi amigos.
Describe ti o teu mellor amigo ou amiga.

Antonio Fraguas e mais os seus amigos crearon a Sociedade da Lingua. Un dos seus
obxectivos era defender o galego e crear un dicionario.

Por que non facedes un dicionario especial? Recortade tantas tarxetas como
compafieiras e compafieiros haxa na clase. Escribide unha palabra galega que vos pareza
fermosa. Para espallar a lingua, pendurddeas no voso colexio, onde se vexan ben!
Pofiémosvos un exemplo:

\

Antonio Fraguas recompilou moita informacion sobre a cultura popular galega. No cartel
9 aparece un libro del sobre unha festa popular que se celebra entre febreiro e marzo.
Descubre cal é.

Noutros lugares de Galicia, como en Laza, Verin, Xinzo de Limia, A
Ulla, Viana do Bolo, Chantada, Pontevedra, Maceda ou A Coruiia
esta festa ten moita tradicién. Formade grupos e cada un elixide
un destes lugares para ver como se celebra. Logo facede unha
posta en comln sobre o que descubristes.

% Le con atencién o cartel 1 e a biografia que aparece nesta guia diddctica. Antonio
Fraguas di que naceu o Dia dos Santos Inhocentes. A que dia concreto se refire?

Agora, mirando un calendario deste ano, responde:

En que dia da semana cadra?

% Antonio Fraguas sabia moito de construcions populares. Ddlle as indicacidons ao
escornabot para que pase polos cadros do panel que contefien as imaxes das edificacions
sobre as que traballou.

% Escribe o alfabeto. Rodea a cuarta letra e adivifiards cal era a que madis lle custou
aprender a Antonio Fraguas ata que a mamad Antonia lle dixo: "Acdrdate polo dedo”.




e I

% "O neno criouse en Loureiro igual que os demais: comendo basicamente broa e caldo,
enredando hos camifios..." Clodio Gonzdlez Pérez

o Fixate ben. Que comia Antonio Fraguas? e

e Preguntade na vosa casa ou nas tendas sobre estas ddas comidas tipicas do século
pasado. Como € a broa? Podedes pescudar outros nomes deste alimento? Como se
fai.o caldo? Séguense a tomar hoxe en dia?

e Facede un libro con receitas tradicionais que vos gusten e publicddeo no blog do
centro.

e Fraguas fala na sta obra de varias receitas do Entroido, como os petotes, a vincha
ou a cacheira. Por que non facedes unha? Gravddea para o blog.

% Aprende a cantiga que recolleu no libro A festa popular en Galicia:

"Non chas quero, non chas quero,
castafias do teu magusto;

non chas quero, non chas quero,
que me cheiran 6 chamusco."

Estuda como se celebra esta festa na tia
localidade.

(p. 53)

% Antonio Fraguas recolleu moitas tradicions sobre os muifios. No seu libro A festa
popular en Galicia escribe sobre eles. Buscade informacién sobre os muifios e as
muifiadas.




* Que tefien preto os muifios galegos, algo que precisan
para moverse?

Sabias que tamén hai muifios de mareas? Un dos madis
cofiecidos € o muifio das mareas do Pozo do Cachoén
(Serres, Muros). Indaga se hai outros.

% Fixate no cartel 1, titulado "Insuela, o berce”. Fai un texto parecido sobre ti e ponlle
tamén un titulo. Logo mesturddeos todos e xogade a adivifiar de quen é cada texto.

% Con 18 anos, Antonio Fraguas fundou en
Pontevedra, xunto con outros compafieiros a
Sociedade da Lingua, co obxectivo de loitar na de agarimo
defensa do galego. Escribiu un dicionario que =
nunca chegou a sair do prelo.

de copla

% Noés, do mesmo xeito, debemos dignificar o galego
como lingua de expresion vdlida para calquera tipo
de coflecemento. Que vos parece se facemos
entre todas e todos o noso dicionario de
homenaxe a Antonio Fraguas? Nés empezamos,
vés seguide.

e Escribe o apelido do autor en mindscula:
ePdsao ao singular:
eQue ¢ unha fragua? Se o precisas, utiliza o Dicionario da
Real Academia Galega en lifia ou o que tefias na aula para
procurar o seu significado:

coa lingua

e Con que oficio estd relacionada esta palabra?

e Transforma o nome "fragua” en verbo. Que significa?

@Rso DE EDUCACION PRIN@

% Descubre no cartel 1 o pais a onde emigrou o pai de Antonio. Debuxa nhun mapa a ruta
que seguiria para ir ao seu destino.

A que paises adoitaban emigrar os galegos e as galegas no século XX? E por que?

% Fraguas estudou a literatura oral popular e axudou a
conservala. Entre as cantigas que aparecen no seu
discurso de ingreso na Real Academia Galega, titulado
As coplas que se cantaban nas ruadas de Loureiro de
Cotobade, recéllese esta:

"Sementei millo miudo
na ventana dun ferreiro,

sementei millo miudo

naceume un carabeleiro.”

(p. 18)

e Na cantiga anterior fdlase de millo miido. Que é? Axddate do Dicionario da Real
Academia Galega que aparece ho botdn sete do Symbaloo.

e Busca tamén as palabras que riman nesta cantiga. Sublifiaas.

e A rima é asonante ou consonante?

e Que nome de oficio aparece nesta cantiga? Cofieces alguén con

este oficio? E algunha ferramenta?

e Fraguas investigou moito sobre os oficios. Realizade unha visita
virtual a sala dos oficios do Museo do Pobo Galego.

http://museodopobo.gal/web/expo-sala-oficios.php?acepta=1&lang=ga



http://museodopobo.gal/web/expo-sala-oficios.php?acepta=1&lang=ga

Antonio Fraguas Fraguas : Letras Galegas 2019
% En 1988, Fraguas publicou Romamas e santuarios. Fuches algunha vez a unha romaria?
Hai algunha na tda zona? Investiga, coma el, sobre romarias cofiecidas relacionadas con
igrexas e capelas, como a da Virxe da Barca ou a de Santo Andrés de Teixido.

% No cartel 3 aparecen persoas que deixaron pegada nel. Indaga
quen eran.
e Escribe o nome e os apelidos do autor homenaxeado:

e Sepdraos en silabas:

e Teflen algun ditongo ou hiato?

% Observa estas fotos de distintas etapas da vida de Antonio Fraguas. Le os distintos
carteis da exposicion e coldcalles un nimero de orde.

% A Antonio Fraguas chamdbanlle "o picheleiro de Cotobade". Busca no dicionario da Real
Academia Galega o significado de “picheleiro”. Despois, responde as seguintes
preguntas:

e De onde son os "picheleiros”?

e Cales son as dlas palabras sindnimas de "picheleiro"?
e Por que lle chamarian asi a Antonio Fraguas?




En 1933, Antonio Fraguas foi locutor e actor en varios programas
en galego de Unidn Radio Galicia, a primeira emisora da nosa
terra. Facede un simulacro dun programa de radio sobre el e
gravadeo nun podcast para contribuir tfamén a dignificar a lingua.

Antonio criouse na aldea de Insuela e pertencia ao Quinteiro de Abaixo. Sabes que é
un quinteiro? Se non cofieces esta palabra, utiliza o dicionario e escolle a acepcion
axeitada.

Antonio Fraguas era un gran contador de historias. Intenta imitalo e prepara unha
historia para despois contdrllela aos teus companeiros e compafieiras.

Resolve o seguinte encrucillado que che axudard a cofiecer mdis o autor.

1 A

2 N

3 T

4 o

5 N

6 I

7 o

8 F

) R

10 A

11 5

12 U

13 A

14 s
Como preferia que lle chamasen? Lugar onde leu a tese de doutoramento.
Nome do seu pai. Importante escritor galego que foi

profesor e amigo de Fraguas e que

ocupou antes del a mesma cadeira na
Provincia de Galicia onde traballou de Real Academia Galega.

profesor.

Nome da sua nai e da sua dona.

. Fraguas traballou sempre por e para
Muller que foi como unha mestra para 9 RAE P

el.

Parroquia onde naceu, que ademais € o
nome dunha drbore.

Aldea onde naceu.

Concello onde naceu.

¥ Profesion do seu pai.
Lugar onde foi 4 escola cun mestre P

moi importante na sta vida. Lugar onde pasou a maior parte da stia
vida ata o seu pasamento.
P 23 \\;@

5.° CURSO DE EDUCACION PRIMARIA

% Na sla obra, Fraguas estudou festas tradicionais como as muifiadas. No seu discurso
de ingreso na Real Academia Galega citou varias coplas sobre elas, que se cantaban nas
ruadas de Loureiro, en Cotobade. Por exemplo esta:

"Vamos o muifio vamos,

mifia carifia de rosa, Preguntddelles ds persoas do voso
vamos o muifio vamos . contorno como eran as ruadas ou serdns e
que esta semanifia é nosa." se lembran algunha copla. Logo mvem‘ade

(p. 15) algunha na clase.

% No libro A festa popular en Galicia, Antonio Fraguas recompllou algunhas cantigas que
fan alusién ds feiras. Esta € unha delas: ‘

"Adids feira de Famelga,
feira de pasa-lo tempo
onde se van pasear
catro cabezas de vento."

(p. 67)

- Pescuda informacidn sobre as feiras do teu concello e trata de crear unha cantiga
semellante d anterior que se refira a elas.

% Fraguas foi membro do Seminario de Estudos Galegos e realizou traballos de
arqueoloxia. Publicou libros e arhgos sobre os cas‘rr'os as mamoas e os pe‘rroghfos
Asocia as imaxes cos nomes

% Antonio Fraguas no seu discurso de ingreso na Real Academia Galega
gabou a Castelao. El admirdbao tanto que non se consideraba digno de e\
ocupar a sda cadeira. Respondeulle Ramén Otero Pedrayo.

I / . i) d
[ < vg‘gﬁu'-:l?

o Estes dous personaxes, que aparecen no cartel 8,
tamén foron homenaxeados polo Dia das Letras
Galegas. Entra na paxina da Real Academia Galega ‘_ hf> '»
e investiga para saber quen eran e que relacién | |
tifian con Fraguas.

e Fraguas presentou o agrarista Joaquin Nifez de 7
Couto nun mitin. Falou en contra do caciquismo. || ))
Castelao tamén criticou os caciques en debuxos

£ 1 Kawye 3 o b =2k

como este. -,»gﬁqw&w
Imaxe: 175 debuxos de Castelao,
Busca informacion sobre os caciques, que fixeron RSl (50

tanto dano na sociedade galega.

% Antonio Fraguas escribiu varias biografias: de Castelao, Manuel Murguia, Emilia Pardo
Bazdn, Aquilino Iglesia Alvarifio e Celso Emilio Ferreiro. Vas facer coma el, que tamén
se ocupou de moitas bibliotecas. Acude @ biblioteca do teu centro e pescuda en que
ndmero da CDU (Clasificacion Decimal Universal) podemos atopar as biografias.
Atopaches algunha de Antonio Fraguas?

% Con Google Maps, realizade unha visita virtual polos lugares que
tiveron importancia na vida de Antonio Fraguas. En Cotobade,
parddevos hos sitios que marcaron a sta infancia. Dade unha
volta pola Estrada, Lugo e Santiago de Compostela, a cidade
onde se formou e na que pasou moitos anos. Facede un itinerario
polas slas rias e hon esquezades visitar:

I8k 5
Bréj"ﬁljﬁji = (TS
QoW ey
e b‘.;ﬂhma 4z 1948
findovse na Coma & primeica das
TRIANDADES DaS AMIGOS DA FALK




* Na seguinte sopa de letras atopards unha ducia de adxectivos para definir a maneira de
ser do autor homenaxeado este ano no Dia das Letras Galegas.

o AX|T|VIP|ISINIA|D|N|L |[N|B |X|N|C|S
DIE|S|I NTIE|R|E|S|A|D|O|L|VIX|T
S NILIN|IT/IR|F|A|/HI[I M|O[D|E|S|T|O
F E/ODR|IA|T|E|VIP A H[6 X[I|A|H
AR/ DI/UEBIE|IR|A|S|B|H|A|S|T|S5|UV
ClO/P|LISIA|IB|X|LIA|L|G6[I |L[UJA|M
HS|S|IX|I|LIT|IN|IO|N|E|O|R|A|P|T|I
VO T EPILIA|I|PIT/ R|PIB|I|T|E]|L
EIM|SINILIA|I6|A|R|I M|O|5|0|F|N|D
HU/A|T|L/DIE|N|T|U|O|L|D|S|R|T|E
RID/VUIE|P|O|L|I |F|A|C|E|T|I |C|O|P
E|S|6|T OR|IE|S|IP|ON|S|A|B|LJ|EA

Anota agora os doce adxectivos que atopaches e escribe no teu caderno unha oracion
con cada un deles. Fai con alglns un texto sobre Fraguas para o blog do centro.

* No cartel 9 aparece un debuxo do traxe tradicional galego. Antonio [*i%, .
Fraguas fala del nun dos seus libros. ' ‘
e Serias quen de buscar na ilustracion o seu titulo?

e Pescuda en Internet as partes do traxe galego e sindlaas
nesta imaxe. Lembra que-hai moitos modelos distintos, pero
estas catro pezas téfienas todos.

e - i
Busca tamén o traxe tradicional galego de home e explicalles aos compafieiros e
compafieiras de féra de Galicia como son a monteira, as cirolas, o calzén e as
polainas.

% Unha das festas populares que estudou Fraguas nas suas obras foi o Entroido. Asocia as
imax

Recolle algin costume tradicional relacionado co Entroido na tda zona.

6.° CURSO DE EDUCACION PRIMARIA

* O ftitulo do cartel 8 € "Cotobade na RAG". Pensa por que se titulard asi. Explicao. Para
iso podeste fixar nos textos dos carteis ou escoitar o video da biografia.

% No discurso de ingreso na Real Academia Galega (RAG), Antonio Fraguas falou sobre as
coplas que se cantaban nas ruadas da sta aldea. Localizao nesta ligazén do web da Real
Academia Galega:
https://academia.gal/documents/10157/27090/ Ant %C3%B3n+Fraguas+Fraguas.pdf.

Escolle algunha copla das que mdis che gusten.

% Coa axuda da mestra ou do mestre ou especialista de educacién musical, recreade unha
ruada empregando distintos instrumentos musicais que puidese haber na época.

escuridade”. Na biografia da
Real Academia Galega aparece
este texto: "O sofio rematou en
1936, en que € humillado
publicamente polos falanxistas e destruido o museo”.

e Que aconteceu en 1936?
e Como marcou a sua vida?

% O pai de Antonio Fraguas emigrou por falta de medios econdmicos. Pola contra,
Castelao, profesor e bo amigo seu, tivo que marchar de Galicia por motivos politicos.

* A onde foi cada un deles? . .
e TInvestiga para saber por que Castelao tivo que fuxir e por que a sla cadeira ha
Real Academia Galega estivo baleira uns anos.



https://academia.gal/documents/10157/27090/Ant%C3%B3n+Fraguas+Fraguas.pdf

Letras Galegas 2019
biblioteca ao Museo do Pobo

Galego. O debuxo dese cartel fai alusién a unha escaleira pola que Antonio Fraguas subiu

Antonio-Fraguas Fraguas
moitas veces.

4

ua

de Fraguas lle doou a s

/

a época on

7/

% Leva o escornabot

€ o nimero do cartel?

Cal

Quen fixo esa escaleira? Onde se atopa?

;

de letras?

owy

VIL|A[F|IU|T[N

RIE|E|(T|O|R|P

DX H|T|(|A|D|(R|E|P |I |D|(V|E|S|R

% A Antonio Fraguas encantdbanlle os libros e ao
longo da sta vida foise facendo cunha gran coleccion,
privdndose de mercar outras cousas. Nesta afeccién
foi unha gran colaboradora a sta dona, Teresa, quen
tamén lles deu prioridade aos libros porque, como el
dicia, “os libros son compafieiros infatigables”. Sabes
onde podemos atopar agora a sta biblioteca persoal?

amiges B, o mais malam, o yur-Ze Lintanf,
0 e o fans pomsa, gt do ~f

* Le a biografia de Antonio Fraguas e realiza unha lifia do tempo. Destaca nela os feitos
mdis importantes da suda vida e da sta obra.

% Antonio Fraguas ten moitas publicaciéns sobre a nosa literatura oral popular. Tentade
que algln dos vosos avds ou avoas veiian un dia con xoguetes de antano para ensinarvos
a xogar, contarvos lendas e contos da zona e cantarvos coplas. Tamén podedes visitar
un centro da terceira idade, se o hai no voso concello.

% Antonio Fraguas foi membro do Consello da Cultura Galega. Accede a sequinte ligazon
(https://gl.wikipedia.org/wiki/Consello da Cultura Galega) e contesta as sequintes preguntas:

e Que é o Consello da Cultura Galega?

e Onde ten a stia sede?

e Outra institucion da que Antonio Fraguas formou parte antes da guerra foi o
Seminario de Estudos Galegos. En que ano ingresou nela?

Localiza a Antonio Fraguas nesta fotografia onde estd con outros compafieiros:

% Este noso “campesifio ilustrado” xa de novo tifia idea de facer un museo. Nés imos
recoller esa idea e organizar ho centro unha exposicién de obxectos antigos. Lanzamos
para vés esta proposta. Non esquezades pofierlles tarxetas en galego coa descricién de
cada obxecto. Buscade candis, ferros de pasar e vestimentas antigas, fotos, un
refaixo... Lembrade que estaremos todos os colexios moi agradecidos se o compartides
nas redes.



https://gl.wikipedia.org/wiki/Consello_da_Cultura_Galega

% Nos seus escritos sobre xeogr'afla Antonio Fraguas estudou os montes, os rios, as rias,
pero tamén os animais, as drbores e as plantas, que tanto lle gustaban, e os seres
humanos.

e Le o fexto e sublifia os animais cun lapis vermello e os vexetais cun lapis azul.

"Coa herba aparece o bosque de grandes drbores, bosque alto, e de mato; xestas, urces,
toxos, piornos, codesos, tfoxos e carqueixas.”

"O bosque estd formado por carballos, que constitien os cldsicos grupos das nosas
carballeiras. Foron moi importantes os castifieiros, mais a peste minguounos moitisimo. [...]
Os bidueiros, que medran nos lugares de media montafia en terras himidas. Soltos, algin
acivro de certa importancia, teixos, freixos, chopos, mimosas, loureiros, bieiteiros,
sanguifios, salgueiros e outras drbores e arbustos. [...] Herbas e bosques constitden un gran
tesouro na nosa montafia.”

"Inda vén o oso ds terras de Lugo, pero sé pode pasar a certas serras dos lindes ourensdns,
e iso moi contadas veces. [...] E abundante o raposo e o mesmo os teixugos [...]. Inda hai en
certas montafias cervos, corzos e a cabra montesa, e os mdis mitdos: donicela, lebres, ratas
e 0s animais aos que a xente lles ten medo como as serpes, pintegas, a vibora, sapos e
lagartos.”

"Son estimados os paxaros: rulas, merlos, gaios, tordos, paspallases, perdices, cada vez en
menos cantidade, os pombos, os mifatos, os mouchos, as aguias; e os mdis pequenos,
paporrubio, escribidora e o mdis pequeno de todos, o carrizo.”

"Galicia. A terra e o mar: a xeografia” (adaptacion).

e Rodea no texto os nomes das drbores correspondentes ds imaxes.

e Accede a esta ligazén (http://www.rios-galegos.com/) e busca os animais, as
drbores e as plantas que aparecen no texto para cofiecelos mellor.

NUNCA VOS ESQUEZADES DAS VOSAS RAICES!



http://www.rios-galegos.com/

WEBGRAFIA
Blog Anxopictogramas:

https://anxopictogramas.blogspot.com/2019/03/conto-con=pictogramas-casamento-da-pulga.html

Blog da biblioteca do centro. Aloxa o seguinte Symbaloo sobre Antonio Fraguas:

http://equipobibliosaluis.blogspot.com/2019/01/preparando-xa-as-letras-galegas.himl

Galipedia: https://glwikipedia.org/wiki/Ant%C3%B3n_Fraguas

Materiais do Seminario Galdn: http://seminariogalan.org/

Museo do Pobo Galego: http://museodopobo.gal/web/fraguas.php?acepta=1

Portal Aragonés de Comunicacion Aumentativa e Alternativa: http://www.arasaac.org/

Portal da Lingua Galega: http://www.lingua.gal/o-galega/promovelo/dia-das-letras-qalegas

Real Academia Galega: https://academia.qal/letras-actual. Contén unha biografia de

Antonio Fraguas Fraguas.

FOTOGRAFIAS

O fondo fotogrdfico utilizado na elaboracidn dos carteis e da guia pertence.ao arquivo
do Museo do Pobo Galego. Contouse coa autorizacion expresa para a sda utilizacién e

. difusion nesta guia e carteis impresos e para a version web da Secretaria Xeral de
Politica Lingiiistica.

Para a elaboracion desta guia empregamos fotografias dos carteis realizados nas
diferentes aulas do noso centro, coa colaboracién de todo o alumnado e o profesorado,
e fotografias atopadas na rede e etiquetadas para utilizar.

https://academia.gal/letras-actual

